
Greindin sem glutraðist niður. Vísinda- og menningarkreppan. IX: Greindin og stríðið 

gegn körlum 

Það hlýtur að vekja ákveðna undrun og skelfingu jafnvel, að svo sé komið vísindunum, 

sem lýst var hér að framan. Ætla má, að verulegur hluti þeirra rannsóknaniðurstaðna, 

sem almúginn og þjónar hans, t.d. heilbrigðisstarfsmenn og stjórnmálamenn, taka 

mark á, sé ómarktækur. 

Það ætti líka að vekja ugg, að í byrjun áttunda áratugs síðustu aldar – um það leyti 

sem greindin fór að glutrast niður – hófst stríðið gegn körlum við æðri 

menntastofnarnir á Vesturlöndum, drifnar áfram af ofstækisfullum kvenfrelsurum.  

Fjölda kennara og nemenda af karlkyni hefur verið útskúfað. Samtímis náði sú 

hugdetta fótfestu við æðri menntastofnanir, rannsóknastofnanir og í opinberri 

stjórnsýslu, að bæta skyldi konum upp kúgun karla í 100.000 ár eða svo, með því að 

hygla kvenkyni á flestum sviðum.  

Þetta hefur haft þær afleiðingar, að kröfur til umsækjanda um stöður hafa verið 

lækkaðar og síðri kröfur gerðar til kvenna. Samtímis hefur karlnemendum við háskóla 

fækkað niður í fjórðung nemenda og kvenfrelsunar- og harmkvælafræði (woke) fer 

eins og eldur í sinu um menntastofnanir.  

Í rannsókn á fjölda vísindagreina, sem lagðar voru til grundvallar veitingar 1345 

prófessorsembætta í Svíþjóð, kom í ljós, að karlar höfðu í þessu efni miklu meira til 

brunns að bera, bæði í lækna- og samfélagsvísindum. Konum er sem sé beinlínis 

hyglað og þægt við æðri menntastofnanir.  

Í vandaðri bandaríski rannsókn var skoðað gildi kyns við ráðningar á sviði líffræði, 

verkfræði, hagfræði og sálfræði, við 371 háskóla víðs vegar um Bandaríkin. 

Niðurstaðan var á þá leið, að konur voru tvöfalt oftar ráðnar til starfans en karlar, 

jafnir að verðleikum. Konur völdu heldur fráskildar mæður en gifta feður. Karlar völdu 

mæður, sem tóku orlof, fram fyrir „vinnuþjarkana.“ Samkvæmt ofangreindum 

rannsóknum má ljóst vera, að stutt sé við bakið á konum, sem sækja sér frama í æðri 

menntastofnunum. 

Garrett Ward Sheldon, heiðursprófessor við Háskólann í Virginíu, í Bandaríkjum 

Norður-Ameríku, lítur um öxl. Hann segir á þessa leið:  

Harmkvælahyggjan (woke) eða „frjálslyndisrétttrúnaðurinn“ í stjórnmálum (political 

correctness), hefur unnið tjón á æðri menntun, sérstaklega í forsetatíð Barrack 

Obama. 



Rétttrúnaðurinn kemur í stað frjálsrar og margþættrar umræðu, jákvæðni og 

umburðarlyndis í vísindasamfélaginu. Rétttrúnaðurinn er áþekkur tjáningarhelsi 

nasistanna. Í stað hollrar umræðu kemur einsleitur stjórnmálarétttrúnaður. Því er 

haldið fram, að vestræn menning sé í raun kynþáttahatur, kynfólska og óréttlát 

heimsvaldastefna.  

Því má ekki orði halla um „verndaða hópa“ eins og konur, samkynhneigða, ólöglega 

innflytjendur, Múhameðstrúarmenn og fl. Þessir hugmyndafræðingar hafa meira eða 

minna lagt undir sig félags- og hugvísindi við bandaríska háskóla (og sömuleiðis 

þekktustu samtök háskólamanna, tímarit og eftirsóttustu verðlaunin). 

Þessi hugsanagangur skaut rótum og öðlaðist gildi sem vopn væri með útvíkkun IX 

greinar laga um jafnrétti í skólum, sem fjármagnaðir eru að öllu eða sumu leyti af 

alríkisstjórninni.  

Það var að miklu leyti ólöglegur og ólýðræðislegur gjörningur. Hann felur m.a. í sér 

jafnar fjárveitingar til íþrótta karla og kvenna, hvor sem kynjunum hugnast 

hlutaðeigandi íþrótt eða ekki. Hugmyndafræðibrellan var sú að leggja „mismunun“ að 

jöfnu við „áreitni.“ 

Þar var ekki látið staðar numið. Hugtakið „áreitni“ bólgnaði. Inntak þess tók nú einnig 

til „yrtar eða munnlegrar“ áreitni. Það leiddi til ritskoðunar og refsingar fyrir hvaðeina 

tal, sem einhverjum datt í hug að væri móðgandi eða ótækt. 

Á grundvelli IX greinar voru settar á laggirnar stofnanir á borð við 

„Hegðunarskrifstofu,“ „Auðsveipniskrifstofu“ (Compliance), „Fjölbreytniskrifstofu“ og 

„Meðveru- og karlmennskuafvæðingarskrifstofu“ (inclusion and demasculinization). 

Starfsemi þeirra brá einnig til hátta nasista; eftirlits, skyldutilkynninga, yfirheyrslna (án 

lagastoðar), áminninga, brottrekstrar og uppsagna. 

Á síðustu árum hefur bæst við nýr rétttrúnaður, þ.e. um hamfarahlýnun, sem beitt 

hefur verið eins og kvenfrelsunartrúarbrögðunum til að flæma burtu sjálfstæða 

vísindamenn, yfirleitt karlmenn. Háskólarnir hafa að miklu leyti þróast í átt að 

pöntunarfélögum, þar sem panta má tilteknar „vísindalegar“ niðurstöður. 

Hvar er skýringa að leita? Fjöldi háskóla vestanhafs eru í eigu auðjöfra. Þeir styrkja 

einnig háskóla, jafnt sem fjölmiðla. Það á einnig við um fagtímarit. Sum þeirra, einkum 

á sviði heilbrigðisvísinda og tækni, eru beinlínis háð auðmannastyrkjum.  

Það eru almæli í heimi vísindanna, að rannsóknaniðurstöður séu pantaðar eins og 

raunin var í covid-19 faraldrinum. Það er einnig alkunna, að þekktir vísindamenn skrifi 



undir rannsóknir, sem þeir hafa ekki tekið þátt í. Hagsmunaaðiljar greiða þóknunina. 

Það er alltof algengt, að þeir stjórni rannsóknaverkefnum og -niðurstöðum. 

Í grundvallaratriðum eru það sömu aðiljar, sem styrkja niðurbrotsstarf í samfélaginu 

og stjórna æðri menntun, útgáfum og fjölmiðlum. Kvenfrelsunarhreyfinginn komst 

fyrst á legg með styrkjum úr auðmannasjóðum. Hún hefur í Bandaríkjunum átt trausta 

stoð í Lýðræðisflokknum (Demókrötum), sem beitt hefur sér fyrir karlfjandsamlegum 

stefnumálum hreyfingarinnar á þinginu og á alþjóðavettvangi.  

Lýðræðisflokkurinn og kvenfrelsararnir hafa að töluverðu leyti sömu bakhjarla, rétt 

eins og félagsbyltingarhreyfingar á borð við „Líf blakkra skiptir máli“ (Black Lives 

Matter) og hina ögafullu samskipunarkvenfrelsunarhreyfingu (intersectional), sem 

hinseginhreyfingin er sprottin upp úr. 

Markmið þessara afla er niðurbrot samfélagsins til að „endurbyggja betur“ (build back 

better) og tryggja hina miklu „Endurræsingu“ (The Great Reset), sem boðuð hefur 

verið af samtökum auðkýfinga, stjórnmálamanna og nokkurra ríkisstjórna. Hið 

endurræsta alþjóðasamfélag skal lúta alheimsstjórn Alheimsefnahagsráðsins, sem er 

framkvæmdaraðilji við undirbúninginn, m.a. að snjallborgunum. 

Fransk-bandaríski sagnfræðingurinn, Jacques Martin Barzun (1907-2012) skrifaði 

merkilega bók um sögu menningarinnar, „Frá upphafi til úrkynjunar. Fimm hundruð 

ára saga vestrænnar menningar“ (From Decadence to Decadence: 500 years og 

Western Cultural life). Bókin kom út árið 2000. Jacques skrifar um úrkynjunina: 

„[Þ]að er mikið um að vera [og fólk hefur] djúpristar áhyggjur. En vanstillingin er 

skringileg, þar sem engin skýr framför er í sjónmáli. Tap tækifæranna blasir við. 

Tilbrigði við list og líf virðast uppurin, þróunarskeiðin á enda runnin, starfsemi 

stofnana höktir. Afleiðingar eru óbærilegar, endurtekning og örvænting. Leiði og 

þreyta eru magnþrungnir aflvakar sögunnar.“ (Hann getur ekki stillt sig um að stríða 

kvenfrelsurunum ögn og notar því orðið „Man“ um mannkyn.) 

Jacques segir ennfremur: „Vestrænar þjóðir eyða biljónum í almenna skólagöngu, 

hvattar til dáða af kröfu almúgans um ágæti (excellence). Samt sem áður veitist 

samfélagið að hverjum þeim, sem skarar fram úr og sakar um úrvalsdýrkun (elitism).  

Sömu þjóðir harma ofbeldi og lauslæti í fari ungmenna sinna, en leyfa engu að síður 

ofbeldi í kvikmyndum og bókum, klúbbum og búðum, sjónvarpi, dægurlagatextum og 

á veraldarvefnum, til að varðveita „markaðsfrelsi hugmyndanna.““ 



Síðustu hálfa öldina eða svo, hefur kvenfrelsunarhugmyndafræðin smogið inn í huga 

fólks eins og hver önnur trúarbrögð. Kanadíski enskuprófessorinn, Janice Fiamengo, 

tekur svofellt uppgjör við mannskemmandi kvenpíslarvættistrúarbrögð: 

„Kvenfrelsunhreyfingin var aldrei heilbrigð. Hún var aldrei laus við djúprætta óvild og 

biturð gagnvart körlum; hún hékk eins og hundur á roði á þeirri sannfæringu, að 

konur væru fórnarlömb karlrándýrsins; lét aldrei hjá líða að eyðileggja fjölskylduna; 

staðhæfingar um félagslega stöðu kvenna voru ævinlega lausar í reipunum; alltaf 

tilbúin til að hallmæla körlum á hinn grimmdarlegasta hátt, án nokkurrar samúðar; og 

hún lét aldrei í ljósi mætur á körlum eða viðurkenningu á framlagi þeirra til 

samfélagsins, að þeir hefðu af ástríki, umhyggju og alúð í þeirra garð, samið lög eða 

sett á laggirnar félagslegan aðbúnað (social instrument), sem elfst hafði um árabil. 

Hreyfingin var ævinlega karlfjandsamleg inn í merg og einkenndist af karlhatri og 

ámæli.“ 

Vestræn menning stefnir fram af hengiflugi eins og hámenning Grikkja (Myceanaen) 

um 1200 f. Kr. og Kínverja á þriðju öld, gerðu. Innbyrðis óeirðir og brenglun gilda, 

skiptu vafalítið meginmáli í Grikklandi. Svipuð þróun virðist hafa átt sér stað í Kína á 

tímum Han keisaraættarinnar. Þá var slakað á menntunarkröfum til stjórnenda 

samfélagsins.  

Evrópsk lærdómsmenning hlaut sömu örlög með falli rómverskrar menningar á 

fimmtu öld, þegar skólar lognuðust út af, og endanlegu falli grískrar menningar, þegar 

æðri menntastofnunum í Aþenu var skellt í lás um tveim öldum síðar. Þá tóku Arabar 

við eins og Austur-Asíubúar gera nú. 

Verum minnug orða hins mikla tékkneska rithöfundar og frelsishetju. Václav Havel 

(1936-2011): Þeir, sem í lyginni lifa, eru lygurunum samsekir. 

